
Le passage du Rubicon (11-12 janvier 49 av. J.C.}

{César, proconsul des Gaules, ne pouvait légalement franchir, a la téte de son
armée, le Rubicon, frontidre symbolique de Ultalie,)

Cum ergo sublatam tribunorum intercessionem (1)
ipsosque urbe cessisse nuntiatum esset, praemissis
confestim clam cohortibus, ne qua suspicio moueretur, et
spectacule publico per dissimulationem interfuit (z) et

5 formam, qua ludum gladiatorium erat aedificaturus,
considerauit et ex consuetudine conuiuio se freguenti
dedit. Dein post solis occasum mulis e proximo pistrino ad
uehiculum junctis occultissimum iter modico comitatu
ingressus est; et cum luminibus extinctis decessisset uia,

10 diu errabundus tandem ad lucem duce reperto per
angustissimos tramites pedibus euasit. Consecutusque
cohortis ad Rubiconem flumen, qui prouinciae efus finis
erat, paulum constitit, ac reputans quantum moliretur,
conuersus ad proximos : «Etiam nuncw», inquit, «regredi

15 possumus ; quod si ponticulum transierimus, omnia armis
agenda erunt.»

Cunctanti ostentum tale factum est. Quidam eximia
magnitudine et forma in proximo sedens repente apparuit
harundine canens; ad quem audiendum cum praeter

20 pastores plurimi etiam ex stationibus milites concurrissent
interque eos et aeneatores, rapta ab uno tuba prosiliuit ad
flumen et ingenti spiritu classicum exorsus pertendit ad
alteram ripam. Tunc Caesar : «Eatur», inquit, «quo deorum
ostenta et inimicorum iniquitas uocat. Iacta alea est.»

SUETONE

Notes: 1) tribunorum intercessionem : les tribuns de la plébe favorables 3 César avaient opposé leur
veto & une proposition d'un des consuls exigeant qu'il licencie son armée.
2} iInterfuit:sujet : César

